
அறிவார்ந்த மனிதர்களோ வெனில் மனிதன் இறந்தவுடன் அமைதியாக அதற்குரிய மரியாதை செய்து நல்லடக்கம்செய்து விடுகிறார்கள், மனிதன் பிணமாகி விட்டால் அத்துடன் கதை முடிந்து விட்டது. மனிதன் இருக்கும் போது அவன் செய்த நல்ல காரியங்கள் அதன் செய்திகள் அவைகளின் தன்மைக்கேற்றவாறு சில காலம் நீடித்து நிற்கின்றன. அவைகளை நினைவு கொள்ளலாம், பிணம் சில மணி நேரம் சென்று விட்டால் அழுகிவிடும் அதன் மீது விழுந்து புரள வேண்டாம். காலத்தில் நல்லடக்கம் செய்து விட வேண்டும்.

அதே போல காலம் கடந்து போன, முடிந்து போன, பல அமைப்புகள், பல கருத்துக்கள், பழக்க வழக்கங்கள், நடைவுடை பாவனைகள், கலாச்சார வடிவங்கள் முதலியவற்றை தொல் பொருள் காட்சியகததில் வைத்துக் கொள்வோம். வாழ்க்கையைப் போற்ற வேண்டும் என்பது பாரதி மரபாகும்.

68. பீழைக்கு இடங் கொடேல்

உடம்பிலுள்ள முக்கியமான உறுப்புகளில் கண்கள் முதலிடம் பெறுகின்றன. குழந்தைகளைப் பாராட்டும் போது என் கண்ணே, பொன்னே என்று பாராட்டுகிறோம். கண்ணைக்' -

H Ei: H i H 《་འབབ་ས། 2 காப்பது போல் என்று உவமைக்குக் கூறுவது 6T-- .

வழக்கமாகும். கண்கள் மிக முக்கியமான தி உறுப்பாகையால் அவைகளுக்குக் கேடுA. வந்து விடாமல் அவைகளைக் காப்பதற் கென்றே இமைகள் அமைந்துள்ளன Nல் இமைகள் காப்பது போல இராமனும் இலக்கு வனும் விசுவாமித்திரனுடைய தவத்தைக் காத்தனர் என்று கம்பன் மிக அழகாகக் கூறுகிறார். ---

'எண்ணுதற்கு ஆக்கரிது, இரண்டு மூன்று நாள் விண்ணவர்க்கு ஆக்கிய முனிவன் வேள்வியை மண்ணினைக் காக்கின்ற மன்னன் மைந்தர்கள் கண்ணினைக் காக்கின்ற இமையின் காத்தனர்'

என்று கம்பன் கவிதை குறிப்பிடுகிறது.

		 இப்பக்கம் கடைசியாக 22 பெப்பிரவரி 2018, 18:42 மணிக்குத் தொகுக்கப்பட்டது.

